
Mihantsy ady amin’'ny vahoaka ny fitondrana Rajoelina

aman’alina ny tsy fitiavan’ny vahoaka malagasy

izao fitondrana izao, noho ny antony maro samy
hafa. Nanantena tokoa ireo nifidy azy tamin’ ny fifidia-
nana, na dia dimy ambiroapolo isan-jaton’ny nan-
datsa-bato ihany aza no nifidy azy. Tany
am-boalohany dia nindraindraina ny IEM, PEM, Plan
Marshall, izay nambaran-dRajoelina Andry fa vina ho
tanterahiny rehefa tonga eo amin’ny fitondrana izy.
Rehefa tonga teo amin’ny fitondrana anefa izy dia
niova ho “velirano” indray ny tetikasa satria manana
lanja lehibe izany velirano izany eo amin’ny soatoa-
vina malagasy. Anisan’izany ny Miami, izay tsy ma-
zava na ny torapasika ao Toamasina no hampitoviana
amin’izay misy any amin’ity tanana ity, raha tsy itanisa
hafa tsy io. Anisan’ny laharampamehana nataony koa
ny famerenana ny fandriampahalemana, indrindra
any Atsimon’ny Nosy, ka hasiana “puces” ny omby re-
hetra, hividy “dréne” sy angindimby 10 hahafahana
manaradia ny dahalo. Rehefa niverina ny “kere” tany
Atsimon’ny Nosy ihany dia nampanantena ny hanao-
vana fantsona hitarihan-drano hanondrahana ireo
tany maina noho ny haintany. Raha ho an’ny any Ava-
ratry ny Nosy dia nampanantena Rajoelina Andry, fa
hampiakatra avo telo heny ny vidin’ny lavanila sy ha-
nangana ny Tranoben’ny Lavanila. Tsy nitsahatra nia-
katra ny vidim-piainana, ka telo taona miampy volana
vistivitsy dia mikaikaika ny vahoaka manerana ny
Nosy, fa zara raha mahavita herinandro ny karama
raisin’ny mpiasa. Bodoin’ny mpanambola ny tanim-
bahoaka, tsy eto an-drenivohitra ihany, fa hatrany
amin’ny Faritra any koa. Nandalo ny valanaretrina
covid-19 ary nahazo fanampiana valonjato tapitrisa
dolara, tsy ho an’ny mpitondra fa ho an’ny vahoaka
kanefa dia mbola takian’ny mpiara-miombonantoka
ny mangaraharahara momba ny nandaniana izany
volabe izany. Nandalo ny rivo-doza ary ny tany
amin’ny Atsimo Atsinanan’ny Nosy no tena nitondra
takaitra, kanefa dia tsy hita mazava ny fitsinjarana ny
fanampiana tokony homena ireo traboina. Sahiran-
tsaina ny mpiasa sy tompona orinasa mandoa latsa-
kemboka ao amin’ny CNAPS rehefa naheno, fa vola
amanjatony miliara maro no voahodinkodina ao, ary
tena manara-penitra ny nisintonana vola tao nampi-
samborina ny ben’ny Tananan’Antananarivo. Tsy nisy
“investissement’-ny CNAPS ny vola ao fa volan’ ny
mpiasa sy ny orinasa nosintonina taminy isambolana
(1% ny an’ny mpiasa ary 12"% ny mpampiasa), ka fa-
nodinkodinam - bolambahoaka izany. Mitroatra ny
mpandraharaha nanamboatra lalana fa tsy voa-
loan’izao fitondrana izao ny karama nifanarahana ka-

nefa ny lalana vita efa ho roa taona izao. Tsy mbola
nandray ny vatsim-pianarany ny mpianatra dimy vo-
lana miampy ny fampitaovana eny amin’ny Anjerima-
nontolo, polyteknika Vontovorona sy ny eny Ankatso.
Torak’izany koa ny mpandraharaha ara-teknika eny
amin’ny Ambaratonga Ambony, sy ireo nilatsaka ant-
sitra-po tamin’ny fitsaboana ny mararin’ny covid-19
eny amin’ny CTC. Sahiran-tsaina ny mpitantana ori-
nasa, na ny eny amin’ny orinasa afaka haba aza,
noho ilay lazain’ny ao amin’ny sampandraharahan’ny
hetra “redressement fiscal”. Tsy diso anjara
amin’izany fitakiana volabe izany izay manana trano
eto an-drenivohitra, ka misy miakatra avo folo heny
mihitsy ny hetran-trano takiana aminy. Raha ireo no
jerena dia toa tsy manam-bola izao fitondrana izao,
kanefa rehefa mijery ny fiara ampiasain’izy ireo sy ny
trano onenany dia tsy izany velively. Ny olana dia telo
taona sy telo volana aty aorian’ny nitantanan’izao fi-
tondrana izao ny Firenena dia tsy nisy tanteraka ny
velirano nataony, fa fotodrafitrasa tsy misy ifandrai-
sana amin’izay nanaovany velirano no nihazakaza-
hany natsangana (Colysée, Kianjan'i Mahamasina,...
). Nilentika tanteraka ny Orinasam-pirenena Air Ma-
dagascar, ka tamin’ny tetezamita dia namidin-dRa-
joelina Andry 25 tapitrisa dolara, raha 60 tapitrisa
dolara no tokony ho vidiny, ny fiaramanidina Air Force
One Il kanefa tsy fantatra hoe: narotsaka taiza izany.
Efa manomboka koa ny fialan’ainan’ny Jirama matoa
omena “subvention” aman-jatony miliara kanefa dia
nifampizara samy nahazo miliara ireo manampahe-
fana ao? Manginy fotsiny ny fanitsakitsahan’ny mpi-
tondra, manomboka amin-dRajoelina Andry, ny lalana
velona ary ny tena zava-doza dia ny fanitsakitsahana
ny Lalampanorenana. Maizina tanteraka ny lalana ni-
tondran’ny governemanta teo aloha an’i Madagasi-
kara kanefa dia natsangana indray ny “vaovao”, izay
efa miteraka resabe eo anivon’ny sehatra rehetra sa-
hady. Aleon’izao fitondrana izao mamelona ny mpam-
boly any ivelany amin’ny fanafarana vary any, fa ny
tantsaha malagasy 80% avelany hitsipozipozy. Raha
ireo tranga ireo no tombanana dia efa leo tanteraka
an-dRajoelina Andry sy ny mpiaradia aminy ny va-
hoaka malagasy. Hita taratra indray fa misy mpikam-
bana voatendry ao amin’ity govenemanta ity no tsy
sahin-dRajoelina Andry andraisana fepetra, tokony ho
ao an-tsainy mandrakariva anefa fa “aleo halan’an-
driana toy izay halam-bahoaka”. Tsy maintsy hivon-
drona daholo ihany izay tratry ny tsindry hazo lena sy
voailikilika ary iharan’ny tsy rariny, satria misy fetrany
avokoa ny zavatra rehetra.

Andry Tsiavalona

Nihaona ho amin’ny fanamafisana ny firaisan-kina

Fotoan-dehibe ho an’ny § e
mpikatroka eo anivon’ny  [CEESE £2 metn
antoko Tiako Madagasi-
kara (TIM) Avaradrano ny
Sabotsy tontolo andro
lasa teo. Tamin’io andro io
mantsy no nifamotoanan’
ny rehetra, teny amin’ny
FOFIKRI llafy, nihaonana
ho fifampiarahabana
amin’izao taona vaovao
2022 izao. Saika naha-
tonga solontena teny avo-
koa ny avy amin’ny kao-
mina 16 mandrafitra ny
distrikan’Avaradrano.
Tonga nanome voninahi-
tra izany ihany koa ny avy

amin’ny Birao politika ary fotoana fijoroana izao,

finday ny filoha Ravalo-

hoy ny dépiotén’ny Tim

niresaka ta-

Tim, notarihan’ny Sekre-
tera Jeneraly, Rina Ran-
driamasinoro. Nandritry
ny fandraisany fitenenana
no nilazany ny amin’ireo
fanamby telo lehibe ape-
traka ato anatin’ny herin-
taona, dia ny momba ny
kongresy, ny ny fikaonan-
doha nasionaly, ary ny fi-
fidianana filoham-pire-
nena, izay ho hatrehina
amin’ny 2023. llaina ara-
ka izany ny firaisan-kina

hoy izy. Mila ampahafan-
tarina ny Malagasy, fa tsy
mendrika azy izao zava-
misy izao. Nomeny ihany
koa ireo toromarika ho
an’ny antoko momba ny
fifampitondrana anatiny.
Manana finoana fa tsy
maintsy ho avotrintsika ity
firenena ity, hoy izy, ta-
min’ireo mpikatroka an-
toko Tim Avaradrano.

Zava-dehibe ny firiasan-
kina ao anatin’ny antoko,

Avaradrano, Randriambo-
laina Gerry. Zava-dehibe
ny fihaonana toy ireny, ary
fameloma-maso ny an-
toko. Mbola vonona ny
mpikambana Tim eny an-
toerana, hoy izy. Tsy misy
afa-tsy ny filoha Rava-
lomanana miampy ny
RMDM, no afaka hanavo-
tra ity firenena ity raha ny
nambarany.

Marihina, fa niditra mivan-
tana tamin’ny alalan’ny

manana,
min’ireo mpikatroka Tim
tonga teny Ankadikely.
Tsy maintsy atao mbdely
Avaradrano, hoy izy. Ha-
faliana ny an’ireo mpika-
troka nandre ny feony, sy
izany hafany izany na dia
tsy nihaona nivantana
aza.
Nofaranana tamin’ny fia-
raha-nisakafo ny fihao-
nana.

Séh’son

Antoko AREMA
Nanamarika ny faha-46 taona
nijoroany ny 19 martsa teo

Tsaroana ny faha-19 martsa teo ny faha-46 taonan’ny
antoko Arema ary nomarihina tamin’ny alalan’ny fifam-
pizarana vatomamy sy mofomamy izany. Ny hoe *
Arema , vahaoaka , Tanindrazana “ no teny filamatra
hiaingan’ity antokon’ny Amiraly ity amin’izao fotoana
izao. Noraisina ho toy ny hafatra ny nahalasanan’ny fi-
loha mpanorina, ka nampijoro ireo vato namelan-kafa-
tra hamelo-maso ny antoko. Tsy navela ho maty
miaraka amin’ny mpanorina akory ny antoko hoy ny se-
kretera nasionalin’ny antoko Arema Ramatoa Annick
Ratsiraka. Manaraka akaiky ny toe-draharahan’ny fire-
nena ary mandray anjara amin’ny fampandrosoana
an’i Madagasikara ny antoko. Nanamafy ihany koa ny
sekretera nasionaly fa handray anjara amin’ireo fifidia-
nana ho avy ny antoko. Ho an’ny fankalazana ny 29
Martsa indray dia hisy fanopoam-pivavahana lehibe,
ho karakarain’ny antoko eny amin’ny Chapelle millitaire
Betongolo, amin’io fotoana io no ho fahatsiarovana ny
filoha teo aloha Didier Ratsiraka. Hotohizana amin’ny
fanaterana fehezam-boninkazo eny amin’ny fasan’ny
mabhery fo izany .

Stefa

Ny fanamarihana ny faha-46 taonan’ny antoko Arema
teny Faravohitra.

Antso avo ataon'ny
mpampianatra

Ry mpampianatra mahantra sady tena faraidiny,
Fa ataon'ireo mpitondra ho olona tsy misy vidiny.
Tonga ny ora sy fotoana hijoroana eo anoloana,
Hanehoana fa ianao dia tena tsy olonolom-poana !

Fa tsy tongatonga ho azy tao anaty fitondrana,
Ireo rehetra izay mirehaka ho nahazo fahefana,
Raha tsy nisy anao nijoro, nanana fandavantena,
Ka nizara ho azy ireo fahaizana sy fahendrena !

Koa dia rariny mihitsy raha asiana fijerena

Anao mpampianatra mijaly sady tena mahonena,
Fa ianao no tena angady izay lazaina fa nananana,
Sady vy izay nahitan’ny olo-maro fiadanana !

K'aza ailikao mpitondra na atao ankilabao

Ireo mpampianatra izay tena naha toy izao anao.
Andeha amboary ny karamany ary ataovy mba mirindra,
Fa hatreto tena kely sy mazana ambany indrindra !

Moa tsy hitanao mpitondra sy mpitantana eny ambony,
Ireo izay mbola mikarama vary fotsy iray gony ?

Izay no raisiny isam-bolana ka inona no andrasana aminy
Amin‘izay karama kely tena tsy ahitany maminy ?

Raha izay hoe “manara-penitra”, hatreto aloha tsy mbola tazana,
Ato anatin’ny tontolo sy ny seha-panabeazana,

Fa mahantra ny mpampianatra, (efa diso tafahoatral)

Ka tsy hisy fampianarana antenaina mba hivoatra !

Ny amin’izay mba “vatsy tohana” idedahana any ho any,
Dia mazana ny mpampianatra tsy misitraka an'izany.
Raha mba misy fanampiana , ny mpampianatra no gisitra,
Na iniana hadinoina sy tsy atao anaty lisitra !

...Miantso anao handray andraikitra ry mpitondra tena miesona.
Izao no ataovy hoe “enti-mody” sady raiso mba ho lesona:
Raha mahantra ny mpampianatra , ho potika ny fampianarana,
Ka tsy hisy eto amintsika izany atao hoe fivoarana !

SEDERA RAVALISON (20-03-22)



